
Tungjatjeta, të dashur nxënës! Siç e 
dini, tani jeni në pushimet e semestrit. 

Gjatë gjithë këtij semestri, jeni për-
pjekur me mësimet, me detyrat dhe 
me testet. Tashmë, përpara keni një 
mundësi shumë të mirë: të pushoni. Për 
një gjë jam e sigurtë. Të gjithë ju keni 
diçka të njëjtë që dëshironi ta bëni: 
“Një pushim të mrekullueshëm!”

Kur thuhet “të bëjmë pushim”, disa 
nxënësve u vjen në mendje ndjekja e 
televizorit, loja me moshatarët e tyre, 
si dhe qëndrimi me orë të tëra përpara 
kompjuterit.

Qëllimi më i rëndësishëm, dhe sigu-
risht më i dobishëm i pushimit, është 
të pushuarit. Pra, të merresh me gjëra 
zbavitëse që të zhvillojnë. Faktikisht 
nxënësve u jepet pushimi për këtë që-
llim.

Nëse, të gjithë pushimin tonë e kaloj-
më përpara televizorit, lojës dhe kom-
pjuterit, atëherë ne, nuk e kemi përdo-
rur në mënyrë të frytshme të drejtën e 
pushimit që na është dhënë.

Dikush mund të pyesë: “-A nuk duhet 
të lozim fare në kompjuter? A nuk du-
het të ndjekim programet e ndryshme 
në televizor?” Sigurisht që po, do t’i 

bëni këto, por duhet t’i bëni me 
masë. Në një pjesë të 

ditës, të ndiqni 
televizor 

dhe të luani në kompjuter. Ndërsa në 
një pjesë tjetër të saj, këtë mos e ha-
rroni, keni edhe plot detyra për semes-
trin tjetër.

Nëse pyesni se, cilat janë këto detyra, 
po jua them menjëherë disa prej tyre: 
Së pari, të gjitha detyrat që ju janë 
dhënë nga mësuesit, duhet t’i bëni pa 
asnjë mangësi. Pastaj mund të dilni me 
familjen tuaj që të vizitoni të afërmit 
ose mund të shkoni në kinema, cirk apo 
në teatër.

Për mendimin tim, gjëja më e rëndësi-
shme që mund të bëni në pushim është 
leximi i një libri. Mund të lexoni një ro-
man ose mund të lexoni një libër aven-
turash. Unë ju këshilloj që të lexoni të 
paktën jetën e një fëmije prej sahabë-
ve. Për shembull, mund të lexoni jetën 
e Hz. Enesit (r.a.), të Hz. Hasanit (r.a.), 
apo të Hz. Hysejnit (r.a.). 

Pushimi në të cilin gjendeni është një 
shans i mrekullueshëm për të mësuar 
se si kanë jetuar ata me të Dërguarin 
e Allahut (a.s.). Kjo është koha për të 
kuptuar se, sa i do i Dërguari i Allahut, 
sallallahu lejhi ve selem, fëmijët. A nuk 
është kështu, edhe sipas jush?

Pejgamberi (a.s.) na urdhëron që të 
mos e teprojmë në asnjë gjë. Koha ësh-
të e shtrenjtë. Atëherë, duhet të keni 
kujdes që të mos e teproni në gjërat, 
të cilat mund ta dëmtojnë këtë pushim. 
Kështu, të përpiqeni të kaloni kohë me 
to, aq sa duhet, aq sa është e nevoj-

shme. 

Unë jam e sigurt që, ju e kup-
toni se po flas për ndjekjen e 
televizorit, për kalimin e kohës 
në kompjutër, për... edhe pa-
tjetër, për gjumin... 

Kuptimi i vër tetë i “Pushimeve”...
Hymejra Karagëz

3 shkurt
Dita e karotës. A keni dëgjuar për disa nga vetitë dhe vlerat ushqyese të karotës? Na i tregoni edhe ne!

10 shkurt
Dita e shkollës. Ja disa vargje për shkollën
Është shtëpi e madhe, / shpërndan dituri, / e dashur si Nëna, / kemi dashuri...
Dita e çadrës. Çadra ka një histori shumë të lashtë, gati 4000 vjeçare. Për herë të parë çadrën e për-
dorën skllevërit, për të mbrojtur mbretërit nga dielli apo shiu. Ndaj, edhe në pikturat apo skulpturat e 
egjiptianëve të lashtë, çadra ishte gjithmonë e pranishme.
Ja, disa vargje-gjëzë për çadrën:
E hapur si kërpudhë / e mbyllur si qiri / qindra sheh në rrugë / kur nis e bie shi.

17 shkurt
Dita e gjysheve. Sa herë jemi ulur pranë prehrit të butë dhe kemi mbështetur kokën me aq 
dashuri mbi prehrin tënd gjyshe, duke pritur që duart e tua të brishta të ledhatonin flokët 
tanë! Aq më shumë, sa tani as nuk mund t’i numërojmë dot.
Revista “Etika” u dërgon të gjitha gjysheve një përqafim shumë të ngrohtë. Ne ju 
duam shumë, gjyshe!
Ja, disa vargje për gjyshen: “Kam pasur një gjyshe / mbi të gjitha gjyshet, / 
kur ajo tregonte / heshtnin dallëndyshet.

28 shkurt
Dita e vizatimit me lule.

Xhahid Bushati

O yll!
- O yll! - i tha zogu.

Pse nuk vjen në pyll?
Ndrit edhe shëtit,
pyllin e bën dritë!

-O yll!-i tha zogu.
lodhesh, syçkat mbyll...,

në një çerdhe fle
eh, sa ëndrra sheh!

-Zog, do vij në pyll,
por nuk mund të fle,
çerdhen lart në qiell

s’e ndërroj me asgjë...



5

O ZOg!
- O zog! - i tha ylli.

Fli xhan, mos më prit,
qiellit udhëtoj,

natës i fal dritë!

I fal dritë pyllit,
gjethes dritë i fal,
kurse vogëlushit

i fal një përrallë...

Kur ti zgjohesh, zog,
unë atëherë fle,
por ti fluturo,

më gjen te një re.



Ahmedi, i biri i një marangozi të varfër, ishte ulur 
në qoshe të rrugës dhe po qante. I kishte humbur 
lapsi i tij ngjyrosës.

Një burrë i veshur me kujdes, teksa kalonte aty, 
kur e pa, e pyeti se, përse po qante. Ahmedi i tre-
goi... Burri nxori një laps nga xhepi dhe i tha:

- Mos ishte ky lapsi që kishe humbur?

Ahmedi, teksa përpiqej të ndalonte lotët, u për-
gjigj:

- Jo, lapsi im nuk ishte aq i bukur...

Burri e pëlqeu shumë sinqeritetin e Ahmedit.

- Atëherë... po të dhuroj lapsin tim. - Të lutem, 
pranoje!..

Pejgamberi ynë (a.s.) na ka treguar kështu 
shpërblimin që Allahu u jep njerëzve të sinqertë e 
fjalëdrejtë:

“Sinqeriteti të shpie në mirësi, ndërsa mirësia 
në xhenet.” (Muslim, Birr, 103)

Lapsi

Prof. dr. M. Jashar Kandemir

Jeta dhe Joni në fundjavë

Adelina R. Mamaqi

Është mbrëmja e fundit e javës. 
Jeta dhe Joni janë duke parë në tele-
vizor një shfaqje cirku. Joni u zbavit 
jashtë mase me akrobatët, që hidhe-
shin nga lart e binin mbi një si tendë 
të butë dhe nuk vriteshin fare! Ndër-
sa Jetën e magjepsi një balerinë që 
quhej Jonela e, që vallëzonte brenda 
një guaske të madhe deti, rrotullohej 
e rrotullohej dhe … sa çudi: nuk i 
merreshin mendtë fare! 

Kësisoj, vëlla e motër vendosën të 
bëheshin njëri akrobat e tjetra bale-
rinë. Dhe ja, që nuk e zgjatën: Joni 
thirri 

- Unë jam akrobat! - dhe filloi të 
hidhej mbi krevat.

- Unë jam balerinë! - thirri edhe Jeta 
dhe “hop!” u hodh mbi komodinë e 
filloi të vallëzonte, duke kënduar:

- Tin, tin, tin…tin, tin, tin,
Unë jam Jeta balerinë!
Dhe Joni, ia ktheu për inat:
- Ti je balerinë, unë jam akrobat,
Ja si hidhem poshtë!...Ja, si ngjitem 

lart!
Dhe sakaq, Joni rrëmbeu jastëkët. 

Jep e merr, jep e merr, ja ku ia doli 
ndanë: I vendosi njeri mbi tjetrin mbi 
komo dhe filloi nga akrobacitë e veta! 
Hidhej e thërriste:

- Jam kampion!...Jam kampion! 

Jo, asnjë nuk ma kalon!
Jeta mori dy jorganët nga krevatet, 

i shtroi mbi tapetin jeshil dhe filloi të 
vallëzonte duke kënduar:

- Unë jam balerinë e madhe,
Jam e shkathët, si sorkadhe!
Dhe e përqeshi vëllain, duke nxjerrë 

gjuhën jashtë:
- Nuk je! - u nxeh ai!
- Jam! - u tall ajo.
Dhe ja kështu filluan të thërrasin, 

sa i dëgjoi mama Jerina, që po lante 
enët në kuzhinë.

- Ç’ keni bërë kështu?- u foli gjoja 
me inat, por mezi po e mbante të 
qeshurën.

- Po bënim cirk, si ata, mbrëmë në 
televizor - foli e para Jeta.

- Mami, mos u mërzit, se e rregulloj 
unë dhomën - shtoi Joni, i cili ishte 
më punëtor. 

- Jo, do ta rregulloni të dy - tha 
mami - se të dy jeni harrakatë!

Vogëlushët filluan t’i vinin gjërat në-
për vende, por nuk pushonin së kë-
nduari këngët që kishin sajuar vetë. 
Mamaja i dëgjonte nga kuzhina dhe 
buzëqeshte, ndërsa po ua shtronte 
tryezën me gjërat më të mira, si çdo 
fund jave.

Samiu i vogël në mbrëmje bashkë me familjen e tij bënin 45 
minuta mësim hadithi. Ata përpiqeshin t’i komentonin ngjarjet e 

ditës nën dritën e haditheve, që kishin lexuar. 
Samiu i vogël përfitonte shumë nga këto mësime dhe në jetën e 

përditshme përpiqej që të vepronte ashtu siç ka porositur 
i Dërguari i Allahut (a.s.).

Ah sikur
të kisha 

edhe unë...

Mami, 
a mund të 
flasim pak?

Sa mirë!
Ti mund të

luash çdo herë...

Sigurisht, biri im i dashur! 
Eja, ulu pranë meje!

Mami, a mund
të më bleni

një playstation?.. 

Bir, po ti
ke kompjutër

dhe video game...

SAMiu i vogël në funDjAvë Shkoi 
TE TEzjA E Tij DhE luAjTi plAySTATion ME 

DjAlin E TEzES, hASAnin.

kur SAMiu i vogël u kThyE në 
ShTëpi, filloi Të lExojë një 
liBër, por MEnDjA i kiShTE 
ngElur TE
plAySTATion. 

Një mësim
nga mësimet
e Hadithit

Behlul Bera

Të lutem mami,
ta blejmë!..
Dua shumë!..

zoTi MEhMET Si gjiThMonë 
pinTE çAj pAS uShqiMiT 

Të DArkëS. në Anën TjETër 
ShikonTE SAMiun E vogël. 

zonjA AiShE i kiShTE 
Thënë SE SAMiu i vogël 

DonTE plAySTATion.

këtë çështje 
duhet ta bisedojmë 
me babain tënd, bir.

Sami, eja bir
të flasim pak! 

Erdha babi!

fola me nënën tënde.
Ti dashke një playstation.

Ty do të të tregoj një
ngjarje. por nëse e do shumë,
do të përpiqemi që ta blejmë.

Mirës nuk i bënin më këpucët e saj.
Ato ia dhamë Dritës, ngaqë i binin 
tamam në këmbë.

po babi. 

DriTA nuk i pëlqEu këpucëT,
ngAqë iShin Të përDorurA.

unë nuk i vesh
këto këpucë!

por ti e di, se ato ishin
këpucë të forta dhe të reja.

Eja bijë! Do të të 
tregoj diçka.

Ai ka bërë këpucë
me këto shishe.

Shiko! ky fëmijë afrikan 
ka gjetur këtë zgjidhje, 
ngaqë nuk ka këpucë.

BABAi i SAj, ASiMi,
u MërziT ShuMë për këTë.

ASiMi gjETi një foTogrAfi në inTErnET 
DhE iA TrEgoi DriTëS.

ndërsa ti nuk
i pëlqen këto

këpucë të bukura!..

Dritës i erdhi turp dhe i kërkoi 
ndjesë babait.

Shiko! Ti ke çdo gjë.
ndërsa ata fëmijë

nuk kanë as këpucë...

Mos u mërzit, bir! 
nganjëherë shkojmë

te tezja dhe luan aty.

unë, tani, nuk mërzitem,
që nuk kam playstation...
Dhe besoj e dini se cila

është arsyeja...

“O NjErëz!
DijENi SE PANGOPëSiA 

ëSHTë vArFëri.
NDërSA Të MjAFTUAriT 

ME ATë Që KE, ëSHTë 
PASUri. NëSE NjEriU 
lAKMON DiçKA, bëHET 
NEvOjTAr NDAj SAj.”

“AllAHU
NUK E MëSHirON

ATë, Që NUK
MëSHirON
NjErëziT.”



Fisniku i vogël u zgjua në mëngjes me dëshirën e madhe për të shkuar sa më parë 
në shkollë. Gjithë pasditen e kishte kaluar duke u marrë me pasionin e tij më të madh, 
pikturën. Natyra e bukur që Zoti ka krijuar ishte tema më e dashur në të cilën vogëlushi 
fisnik gjente vetveten. 

Pikturonte lule, ara, lëndina, male, madje edhe detin në agim. Teksa lëshonte ëmbël 
penelin mbi tablonë, ajo dukej sikur i thoshte Fisnikut: “Dëgjo Fisnik, ti je me të vërtetë 
fisnik, aq bukur e ndjen madhështinë e krijimit të Zotit tënd saqë edhe piktura jote sikur 
kënaqet nga ti.” 

Këto ishin ëndrrat që Fisniku i vogël thurte teksa shprehte ëmbëlsisht talentin e tij, 
dhuruar nga Zoti. Si për çudi, mësuesja e pikturës u kishte dhënë detyrë shtëpie që, të 
gjithë nxënësit të sillnin një pikturë (peizazh nga natyra). 

Fisniku mezi priste të shkonte sa më shpejt pranë mësueses e t’i thoshte: “Ja më-
suesja ime, kjo është piktura ime, kjo është bukuria e natyrës e parë nga syri im!..”

Sapo mbërriti në klasë, nxori pikturën nga çanta dhe e vendosi mbi tavolinë. Kur 
befas, shoku i tij i klasës e thirri të dilte jashtë e ta shoqëronte deri te kancelaria pranë 
shkollës. Fisniku nuk deshi ta linte shokun e tij vetëm dhe pranoi ta shoqëronte. Por 
atje gjetën rrallë të madhe, ndaj u vonuan. Dy fëmijët, të turpëruar, hynë në klasë me 
vonesë. Por ç’të shikonte... Ishte e pabesueshme... Piktura e tij nuk ishte më mbi tavo-
linë, por në duart e një shoku klase. Ai po ia tregonte mësueses pikturën. Mënyra se si 
ia tregonte, donte t’i thoshte asaj, se e kishte punuar vetë. 

Fisniku që ishte me të vërtetë fisnik, e pa ngjarjen, u trondit, por nuk foli. Mësuesja, 
që e njihte mirë Fisnikun dhe talentin e tij, iu drejtua klasës: 

“Fëmijë të dashur! Piktura që shikoni, është shprehje e bukurisë së natyrës dhe mbi 
të gjitha e madhështisë së Krijuesit të saj. Si thoni ju fëmijë, a do donit ju, që një pikturë 
tuajën t’ua marrin të tjerët e ta tregojnë si të ishte e tyrja?” 

Djali që kishte marrë “autorësinë” e pikturës shtangu. Pastaj uli kokën i turpëruar. 
Nxënësit kuptuan gjithçka... 

Fisnikut i shndritën sytë nga drejtësia mësueses. Ajo kishte thënë të vërtetën. 
Lexuesit e mi të vegjël! 
Mos harroni se, edhe Krijimi i kësaj gjithësie të mrekullueshme është vepër e Allahut 

Fuqiplotë, prandaj mos ia ngarkoni atë askujt tjetër veç Tij. Ndryshe do të bëni një pa-
drejtësi të madhe, e cila nuk mund të shlyhet kurrë...

Piktura
e Fisnikut

Përgatiti: Gilman Kazazi

Përse astronautët e llogarisin 
KoHën me vite dritë?

Duke u gjendur përpara distancave shumë të mëdha, dhe shpesh të 
matshme vetëm përmes llogaritjeve shumë të sofistikuara, studiuesit 
kanë futur një njësi matëse të veçantë për të matur distancat në hapë-
sirë, vitin dritë. Një vit dritë është distanca që përshkon një objekt, i cili 
lëviz me shpejtësinë e dritës në boshllëk (300.000 km/sek) në një vit. 
Pra, për 365 ditë, 5 orë, 48 minuta e 46 sekonda. Një vit dritë është i 
barabartë me rreth 9460 miliard kilometra.

Përgatiti: Gazjon Rusi

Përse dielli vazHdon të sHndritë?

Dielli është trupi kryesor dhe qendror i sistemit diellor. Rreth tij sillen 
shumë trupa qiellorë, ndër to planetë dhe satelitë, rrjedhimisht edhe Toka. 
Është i përbërë nga më tepër se 90% atome hidrogjeni (9% helium dhe 1% i 
mbetur nga gazra të tjerë, si: oksigjen dhe azot). Dielli prodhon sasi shumë 
të mëdha nxehtësie dhe drite. Në brendësi të bërthamës së tij, temperatura 
arrin në 20 milion gradë dhe çdo sekondë ylli ynë sjell aq energji sa do të 
prodhonin 10 miliard centrale elektrike të fuqishme. Kjo energji prodho-
het nga një proces që quhet “bashkim bërthamor”, falë këtij procesi Dielli 
vazhdon të shndritë nga mijëra milionë vite dhe sipas parashikimeve do të 
vazhdojë të rrezatojë dritë dhe nxehtësi për një periudhë po kaq të gjatë.

Përse nuK duHet ta sHoHim diellin 
me sy direKt?

Temperaturat në brendësi të diellit janë shumë të larta. Ylli ynë sjell rrezatime termike, të 
cilat po të shihen pa masa mbrojtëse të përshtatshme, janë në gjendje të dëmtojnë krejtësisht 
retinën e syrit. Ndaj, duhet të jemi të kujdesshëm, veçanërisht, në rastet e eklipseve; kjo, edhe 
në qoftë se dielli është i zënë pjesërisht apo plotësisht. Gjithnjë duke ju kujtuar se, rrezatimet 
janë, përsëri, të rrezikshme. Është e nevojshme të përdorni një mjet mbrojtës, ose të realizoni 
reflektimin e dritës nëpërmjet një dylbie apo teleskopi, mbi një fletë të bardhë.



Gara për mirësi, ishte një nga cilësitë 
më të rëndësishme të shokëve të Pro-
fetit tonë të dashur (a.s.). Të gjithë kon-
kurronin me njëri-tjetrin, se kush do të 
bënte më shumë të mira. Sapo merrej 
vesh se dikush ka bërë një të mirë, të 
tjerët mundoheshin të bënin edhe më 
shumë të mira që t’ia kalonin të parit.

Ebu Bekri dhe Omeri (r.a.) ishin dy 
prej shokëve më të ngushtë të Profetit 
tonë të dashur (a.s.). Edhe këta të dy 
garonin me njëri-tjetrin në mirësi ndaj 
të tjerëve. Veçanërisht Omeri (r.a.), 
mundohej shumë për t’ia kaluar Ebu 
Bekrit (r.a.), i cili shquhej për bujarinë e 
tij. Për këtë arsye Omeri (r.a.), i ndiqte 
nga afër mirësitë që bënte Ebu Bekri 
(r.a.).

Gara e këtyre dy shokëve të mirë 
vazhdoi edhe pasi ndërroi jetë Profeti 
(a.s.). 

Një herë, midis tyre ndodhi diçka, që 
u bë shembull jo vetëm për ne mysli-
manët, por për të gjithë njerëzimin.

Le ta dëgjojmë me vëmendje këtë 
ngjarje të bukur dhe mësimdhënëse:

Ishin ditët kur Ebu Bekri (r.a.), ishte 
zgjedhur halife, pra, kryetar i shtetit të 
myslimanëve. Namazi i sabahut ishte 
falur dhe njerëzit po ktheheshin në 
shtëpitë e tyre. Midis turmës, Ome-
ri (r.a.), vuri re se Ebu Bekri (r.a.), po 
shkonte në një drejtim tjetër dhe jo për 
nga shtëpia e tij. “Vallë përse u kthye 
nga ajo anë dhe jo për nga shtëpia?” - 
mendoi ai me vete. E ndoqi me bisht 
të syrit dhe vuri re se Ebu Bekri (r.a.), 
u fut në një shtëpi të vogël në fund të 
rrugicës.

Omeri (r.a.) nuk e dinte se e kujt ishte 
ajo shtëpi, prandaj dhe po mendonte 
se “e kujt do të ishte ajo shtëpi, vallë?”. 

Gara
e OmeriT me ebu bekrin

Bejzanur Demirxhi

Pasi qëndroi pak, Ebu Bekri (r.a.) doli 
dhe u largua nga ajo shtëpi. Të nesër-
men në mëngjes veproi njëlloj. Pra, 
Ebu Bekri (r.a.) nuk shkonte drejt e në 
shtëpinë e tij, por kthehej te shtëpia në 
fund të rrugicës. Pasi qëndronte përsë-
ri për pak kohë, dilte dhe ikte... 

Kjo gjë vazhdoi me ditë të tëra. Pas 
namazit të sabahut, Ebu Bekri (r.a.), 
nuk shkonte në shtëpinë e vet, pa u 
kthyer më parë tek shtëpia në fund të 
rrugicës.

Kureshtja e Omerit (r.a.) sa vinte dhe 
shtohej. Më në fund nuk duroi dhe 
vendosi ta shuante kureshtjen. Pasi Ebu 
Bekri (r.a.) të largohej nga ajo shtëpi, 
do shkonte dhe do të mësonte gjithçka. 
Dhe në të vërtetë ashtu veproi. Të ne-
sërmen, pasi u largua Ebu Bekri (r.a.), 
shkoi dhe trokiti tek dera e shtëpisë. 
Një zë i moshuar, e ftoi brenda në shtë-
pi, pasi dera ishte e hapur. Me të hyrë 
brenda, Omeri (r.a.), vuri re një grua të 
moshuar e të verbër, e cila ishte ulur në 
një qoshe të dhomës.

Omeri (r.a.), pa e zgjatur shumë, pyeti:

- Kush ishte ai, që sapo doli prej kë-
tej?..

Gruaja e moshuar iu përgjigj:

- Vallahi, unë nuk e njoh, mor bir! Ai 
njeri vjen çdo mëngjes, pastron shtëpi-
në, bënë gjellën dhe largohet prej këtu 
pa folur asnjë fjalë!

Me të dëgjuar këto fjalë, Omeri (r.a.) 
u hutua për një moment, dhe nga sytë 
e tij filluan të rrjedhin lot. Pastaj duke 
aluduar në modestinë, dashamirësinë 
dhe mundin e pashoq të Ebu Bekrit 
(r.a.), për punë të mira, nga buzët e tij 
rrodhën këto fjalë: “O Ebu Bekër! Ua 
vështirësove punën halifeve (kryetarë-
ve), që do të vijnë pas teje!”

Të dashur fëmijë, a mund të mendo-
ni sot, ndonjë njeri me post të rëndë-
sishëm të ngrihet herët në mëngjes e 
të trokasë në shtëpinë e nevojtarëve, 
pa u vënë re. Lëre pastaj t’u pastrojë 
shtëpinë, t’u bëjë gjellën e t’u shërbejë 
për ditë të tëra pa thënë asnjë fjalë?.. 
Mirëpo shokët e Profetit tonë të dashur 
(a.s.) arritën të vepronin me modesti 
dhe dashamirësi, pa llogaritur postet e 
tyre të larta.

Të dashur fëmijë! Si thoni, a jeni gati 
të garojmë në mirësi, siç garuan shokët 
e Profetit tonë të dashur (a.s.)? Veproni 
sa më shpejt...



16

Ada Mara

S’di pse quhem “pulë”?
Nuk i ngjaj aspak!

Në bregdet rroj unë,
Fluturoj mbi dallgë.

Jam edhe notare,
Zhytem thellë në det...

Si një peshkatare
Peshqit zë, pa rrjetë!

Krahët hap, si vela,
Lart i ngjitem qiellit
Dhe ndriçoj si perlat,
Nën rrezet e diellit!

Pulëbardha

Sot është e dielë. Gjithandej ka rënë 
dëborë. Rrugicat janë bërë të bardha, 
porsi një nuse. Të gjithë fëmijët janë 
jashtë duke luajtur me topa bore, kurse 
unë jam në shtëpi, e sëmurë. Para një 
jave, dola jashtë pa pallto, duke thënë 
me vete se nuk më ndodh gjë. Nuk dë-
gjova nënën. Jam shumë e penduar, 
por është shumë vonë për këtë gjë 
tashmë. Pendimi i vonuar, vërtet nuk 
bën dobi. Kam tri ditë që nuk mund të 
shkoj as në shkollë. Se ç’më vjen nga 
brenda të vrapoj me tërë forcën time. 
Do të dëshiroja të rrokullisesha mbi 
borë si e çmendur, por ç’e do, nuk mu-
ndem!... Nëna gjithnjë më ngushëllon. 
Më jep të pij çaj blini dhe të ha fruta. 
“Durimi ndaj sëmundjes është shumë 
sevap”, -më thotë. Më tha, se edhe Alla-
hu është me ata që durojnë, dhe që Ai 
do t’i ndihmojë durimtarët. Sa të drejtë 
ka nëna ime e dashur!.. Kurse gjyshi 
më thotë se në gjithçka ka një urtësi. 
Dje e pyeta gjyshin, se ç’urtësi mund të 
ketë sëmundja. Gjyshi im i dashur, që e 
do aq shumë Allahun dhe profetët e Tij, 
më erdhi pranë dhe tha kështu: “Fat-
ma ime e dashur, mbesa ime e bukur, 
në gjithçka ka një urtësi. Edhe sikur ne 
të mos arrijmë t’i kuptojmë këto urtësi, 
pa diskutim që në gjithçka ka një urtë-
si. Mund të të them shumë gjëra lidhur 
me sëmundjen. Për shembull, tani, ti e 
ke kuptuar më mirë vlerën e shëndetit, 
apo jo? Sikur të mos ishe e sëmurë, si 
mund ta kuptoje se sa të bukura janë 
ditët, kur je shëndosh e mirë, dhe se 

sa shumë duhet falënderuar Zoti për 
këtë!”

Sot mendova shumë, dhe i dhashë të 
drejtë gjyshit. Vërtet, tani e kam kup-
tuar mirë se, sa vlerë kanë ditët, kur 
jam shëndoshë e mirë. Falënderova 
shumë Allahun për ditët, që më ka dhu-
ruar t’i kaloj shëndoshë e mirë. Tani në 
dukje jam e sëmurë, por në fakt ndihem 
shumë e lumtur. Gjyshi më pati thënë 
se, duhet të shtoja durimin tim dhe fa-
lënderimin ndaj Zotit, duke menduar se 
ka fëmijë në gjendje edhe më të vësh-
tirë se unë. Sa mirë që kam një gjysh 
kaq të mirë! Kushedi sa fëmijë janë të 
sëmurë në këto çaste!..

Po i shkruaj këto, me shpresën që një 
fëmijë i sëmurë do t’i lexojë. 

Shoku im i sëmurë, të lutem bëj durim 
dhe lutu shumë!.. Me sa dëgjova, lutjen 
e të sëmurit Zoti e pranon. Lutu për të 
dashurit e tu, prindërit dhe për të gjithë 
myslimanët. Natyrisht, mos më harro 
edhe mua në lutjet e tua.

Dhe tani erdha në fund të ditarit. Dua 
të bëj edhe disa shënime në ditarin tim. 
Ah, sikur çdo fëmijë të mbajë një ditar, 
sikurse unë, sepse fjalët fluturojnë dhe 
shkrimi mbetet. Po ruaj kujtimet e mia 
duke i shkruar në ditar. E di që një ditë, 
kur t’i lexoj do të gëzohem shumë. Sikur 
ta kuptojnë edhe shokët dhe shoqet e 
mia, do të mbanin ditar, por shumë prej 
tyre nuk e kuptojnë këtë. 

Shpresoj, që ai që po e lexon këtë di-
tar, të fillojë të mbajë ditar... 

Sulejman Ragip Jazëxhëllar

“Oh... oh!” – dikush më zgjoi...

rak e tak, - qenkan dy udhëtarë... A i njihni dhe a i keni 

parë?.. Ç’ kërkojnë vallë?!.. Po ju tregoj: Njëri ec shpejt, tjetri 

ec ngadalë. Ecin fushës pa u ndalë... Ecin-ecin kryeheshtarë... 

Ecin-ecin dhe s’kanë frikë... Kohës matin, janë të saktë,

sepse dinë aritmetikë...

- vu-vu-vu! – fryj. vu-vu-vu! – vrapoj.E dini emrin tim?.. Provojeni, njëherë, ta gjeni...
Unë kam zë e thërras, por dhe qaj, dhe bërtas...

Kthehem dhe në suferinë, atëherë humb dhe shtëpinë...
Ndoshta nuk e dini, trokAs dhe në derë,

tani më njihni, emrin e kam... 

Pranë vatrës fle... Fle dhe kënaqet.
Të gërric Me putrA, po i preke mustaqet. 

Në prehrin e gjyshes fle dhe rri. Zgjohet bëhet erë,kur shikon një mi... Asgjë nuk e mban... Dhëmbët zgjat e Cëk e cëk... dhe e përlan... Natën sytë i ndrijnë dhe i vetëtijnë...
Pas lëmshit të gjyshes rend e nuk pushon,

mjaullin edhe lodron... është mike, pastërtore,Akrobate, simpatike...



Obobooo,
po digjet shtëpia

e hoxhës..!

Po shkoj të
lajmëroj hoxhën!..

O hoxhë, në shtëpinë tuaj ka rënë zjarri!..
Shko menjëherë, pa u përpirë

nga flakët!..

Unë po shkoj të lajmëroj 
zjarrfikësin. Ndërsa ju mos u 
habisni, por shkoni shpejt!..

O hoxhë, a nuk e dëgjove 
se ç’thashë?.. Po të digjet 
shtëpia, prandaj nxito!..

Kam bërë marrëveshje me gruan... Unë do 
merrem me punët e rrugës, ndërsa ajo me punët 

e shtëpisë... Nuk dua të ngatërrohem në 
punët e gruas, dhe ta fus 

veten në bela!..

19

Njëra prej fotove ndryshon
nga të tjerat. A mund ta gjeni 

se cila është ajo?..

çdo foto tregon një numër.
Duke u mbështetur tek të 

dhënat në vend të pikëpyetjeve 
vendosni numrat e duhur...

Zbavitje

Plotësoni vendet boshe të 
figurës me alternativat që 

janë dhënë poshtë saj.

Ndihmojeni breshkën që të takojë
sa më shpejt bretkosën...

²farë ke kështu, o grindavec...
 apo nuk je i kënaqur prej

Jo i kënaqur jam, por sikur
të mos ishin këto mësimet...

Me thuaj të drejtën grindavec...,
përveç meje, s’ke shok tjetër të 

ngushtë apo jo?..

Sigurisht
që jo...

O xhaxhi! Grindaveci 
më gjuajti!...

Mos u grind me shokët dhe mos 
fol fjalë të pista!..

Hajde, shko 
tani dhe 

argëtohu!

Ohooo, dhe ti, mami! Merr një 
vendim tani! Të rri urtë apo të 

argëtohem?..

Mos gënje!
Përndryshe ta nxiva
edhe syrin tjetër!..

Nëse do të kisha,
nuk do të qëndroja me ty tani!..

shkollës?..

Gënjen!..

Më jep
një sadaka 

dyqanxhi efendi!

Ooo!.. Erdhi
dhe lypësi i parë
i dyqanit të ri...

Ty do të
të jap sadaka?!..

Faleminderit,
dyqanxhi
efendi!

i falënderuar
qofsh..! Po,

a e ke me vete
defterin?

çfarë
defteri?!..

Defterin e veresieve, pra! 
Sadakanë nuk do ta jap në dorë. 

Shkruaje në defter!
Punët kështu shkojnë

në dyqan... Mbase
një ditë i merr...



24


